
Tursti. Fullføring. 
 
 
Vedlegg: 
Turløypeprosjekt 
Tursti pr august 2021 
 
Saksutgreiing: 
Tursti 

Turløypa frå Stormarkvegen til Træsneset har ei lengde på 2,3 km. På 1,2 km  har stien grus, 95 meter 
frå Træsneset og 1083 meter frå Stormarkvegen. 

 

Ei politisk nedsett gruppe har sett på om det er muleg å få grus på heile strekninga. 

 

Det ligg føre eit kostnadsoverslag for dette arbeidet på 1,7 mill kr inkl mva. I overslaget er det ein 
føresetnad at det frost i bakken når arbeidet vert gjort. Om ikkje aukar kostnaden med 350.000,- kr. 

 

Den delen som har fått grus, har kosta 1044.000 kr inkl mva. 

 

Det er mogeleg å få spelemidlar dersom totalkostnaden er mellom 500.000 kr og 5 mill kr. 

 

I finansieringsplanen for Dagsturhytta er det rekna med spelemidlar på 400.000,- kr. Kommunestyret 
gjorde vedtak om å bygga dagsturhytte i mars 2020. Søknadsfrist for spelemidlar er 15 januar kvart 
år. Søknad vart sendt inn i januar 2021. Vi fekk avslag på søknaden. Vi vil venteleg få søknaden om 
spillemidlar til Dagsryrhytta innvilga i 2022. Etter å ha snakka med sakshandsamar hjå 
fylkeskommunen, vil vi først få tilskot til tursti i 2025 om vi søkjar i 2022. 

Tilskot er begrensa til 50% av kostnaden og 250.000 kr pr 500 meter. For 2,3 km turløype er altså 
maks tilskot lik 1 mill kr dersom vi brukar 2 mill kr. Vi må ta med kostnaden for eks grusing for å få 
lengde nok. 

 

Finansiering av fullføring av turløypa frå Stormarkvegen til Træsneset : 

 

 

  

Eit vilkår for å få spelemidlar er at anlegget skal vera med i ein vedteken kommunal plan som 
omfatter idrett og fysisk aktivitet. Kommunestyret gjorde i desember 2020 vedtak om Temaplan for 
idrett-og friluftsliv 2021-2022 for Fedje kommune. Turløypa er med i planen. 

 

Gapahuk 

Gruppa som har arbeidd med saka har fått tilbod på bygging av gapahuk med grunnarbeid. Pris inkl 
mva vert 260.000,- kr inkl mva.  Gapahuk er med  i Temaplan for idrett-og friluftsliv 2021-2022 for 
Fedje kommune. 

 

Finansiering av gapahuk: 

Treningsapparat 

Her synes eg materialet frå gruppa er litt tynt og gir dårleg grunnlag for eit kostnadsoverslag. Dei har 
kome til ein kostnad på 224.000,- kr. 

 

Som gruppa peiker på kan treningsapparat få tilskot som nærmiljøanlegg, det vil seia maks 1/3 av 
kostnadene inkl mva i tilskot og maks 300.000,- kr i tilskot. 

 

Treningsapparat er med  i Temaplan for idrett-og friluftsliv 2021-2022 for Fedje kommune. 

 

Dugnad og sponsormidlar 

Gruppa har fått tilsagn på 80.000,- kr sponsormidlar frå kjente givarar. Dei har og rekna med 
145.000,- kr i dugnad. 

 

Røynsle med utbetaling av spillemilder. 

Tilskot til rehabilitering av symjehallen vart utbetalt over 2 år. Fleirbrukshallen var ferdig i 2007. 
Første tilskot vart utbetalt i 2008 (det var søkt fyrste gong i 2007). Siste utbetaling var i 2013. 

 

Tilskot til kunstgras og lys vart utbetalt over to år. 

 

Årsaka til at det er slik, er rasjonering med pengar til godkjente tiltak. 

 

På bakgrunn av dette, ser eg det som lite realistisk at Fedje kommune får tilskot til gapahuk og 
treningsapparat før i 2026/2027 dersom vi søkjar om støtte saman med søknad om grus på turstien. 

 
 

 
 
Forslag til vedtak: 
Fullføring av turløypa frå Stormarkvegen til Træsneset vert teke inn i budsjettet for 2022. 

Formannskapet - 066/21 
 

F - behandling: 
Vedteke med 4 mot 1 røyster.  Kamilla Karlsen (Ap) stemte mot forslaget. 
 

F - vedtak: 
Fullføring av turløypa frå Stormarkvegen til Træsneset vert teke inn i budsjettet for 2022. 
 
Vedteke med 4 mot 1 røyster.  Kamilla Karlsen (Ap) stemte mot forslaget. 

K - behandling: 
Tursti. Fullføring, foreslått av Silje Sulen Gullaksen, Høgre 
Høgre sitt framlegg til vedtak er att ein sitt av inntil 1 000 000 kr i budsjettet for 2022, til sluttføring 
av grusløype, gapahukar og trimapparat. 
 
Tilleggs framlegg frå Silje S Gullaksen (H) det vert sett av  inntil 1 000 000 kr i budsjettet for 2022, til 
sluttføring av grusløype, gapahukar og trimapparat. 
 

K - vedtak: 
Fullføring av turløypa frå Stormarkvegen til Træsneset vert teke inn i budsjettet for 2022. 
 
Samrøystes  

Tilleggs framlegg frå Silje S Gullaksen (H) det vert sett av  inntil 1 000 000 kr i budsjettet for 2022, til 
sluttføring av grusløype, gapahukar og trimapparat. 

Samrøystes vedteke.  

